
-~ SHEN PANDeLEIMONI

- Déshmor i madh Pandeleimoni -

U ushtrua rreth vitit 305 né vendlindjen e tij, Nikomedia, né bregdetin aziatik té
Propondidés. Pandeleimon, sic quhej, ishte njé mjek i dalluar, fryt i idhujtarit
Efstorgi dhe e shén Evulés (30 mars), qé ishte e krishteré nga paraardhésit e saj,
por gé vdiq herét. Duke “eksperimentuar” ai ngjalli, duke thirrur Zotin, njé fémijé
gé e kishte pickuar njé nepérké, késhtu gé u pagézua nga shén Ermolau (26 korrik),
si¢ éshté shkruar edhe atje. Prifti, d.m.th. shén Ermolau, e béri té pérsosur né
besim dhe e bindi até se Jisui shéeron mé me efikasitet se sa mjekésia qé studionte
atéheré. Ndaj Pandeleimoni u lut dhe vértet ngjalli femijen.

Mé voné Pandeleimoni u bé shkak gé té martirizohej Ermolau dhe té fitonte késhtu



kurorén, gqé nuk vyshket, té shenjtérise. (Ngjarjet u treguan mé qarté né jetén e
shén Ermolaut). Pandeleimoni shéroi né ményré mrekullibérése edhe njé té verbér
té pashérueshém (kremtohet sot). Pra, u ndricuan dhe u pagézuan ish-i verbri dhe
Efstorgi, (i cili tashmé ishte ndikuar nga i biri), por kolegét e tij bashkékombas
treguan smiré ndaj shkencétarit shpresétar.

Shéruesi, pas vdekjes sé té atit, ndau pasuriné e vet dhe shéronte falas prandaj
quhet edhe “anargjend” (pa argjend, pa para) duke kérkuar vetém besimin te Jisui.
Mjekét e denoncuan te perandor Maksimiani (286-305). Né gjyq sollén edhe té
verbrin, qé tashmé ishte i krishteré entuziast, i cili u tall me mbretin, késhtu gé i
prené kokén. Pandeleimoni kérkoi e shéroi para tyre njé té paralizuar, gjé gé nuk
kishin mundur ta bénin kundérshtarét e tij dhe shumé njeréz besuan.

Maksimiani mé kot u pérpoq ta frikésonte shenijtin, té cilin e donte pa masé. Dhe e
urreu. Urdhéroi dhe e torturuan, por Peréndinjeriu (Krishti), qé shfaqgej si Ermolau,
bénte shpesh qé té mos vepronin xhelatét dhe té mos funksiononin mjetet e
torturés, e shéronte dhe shpétonte.

Por, tirani i zeméruar nuk térhigej. Martirin e madh e gérvishtén me thonj hekuri; e
dogjén me llambadhe; e hodhén né plumb gé ziente, e hodhén né det té lidhur me
gur né trup; e hodhén tek egérsirat; e lidhén né njé rroté té rendé dhe e léshuan
tatépjeté. Shpata qé do t'i priste mé pas kokén, u pérkul si qiri dhe ushtarét u
tronditén.

Por Pandeleimoni (greqisht do té thoté: pérdéllimtar i té gjithéve), késhtu e quajti
atéheré zéri hyjnor, u thoshte té zbatonin urdhrin, gé ai té fitonte kurorén e té
ushtruarit. Nga prerja gé béri shpata doli qumésht, ndérsa ulliri i thaté, né té cilin
ishte i lidhur, lulézoi menjéheré dhe lidhi fryte. Né ikoné paragitet duke mbajtur njé
kuti me ilace.

